
శ్రీనివాసవిలాససేవధి

షష్ఠాశ్వాసము





శ్రీనివాసగిరీంద్ర శిఖరాళిసాంద్ర

మానితమణిరూప మహితప్రదీప

క్షీరాంబుధితరంగశీకరార్ద్రాంగ

సారలీలాదక్ష సదయకటాక్ష

మధుకైటభనిరాస మంజుళహాస

మధురేశబలశౌర్యమథనచాతుర్య

రక్షితాఖిలలోక రాజితశ్లోక

కుక్షిలక్ష్యాంభోజ గోవిందరాజ

అవధారు సూతుఁడి ట్లమ్మునీంద్రులకు

భువనపుణ్యచరిత్రమును దెల్పి మఱియు.10

విహరింపుచును భక్తవితతిఁ బ్రోచుచును

బహుమహాయుగము లిబ్భంగి నుండంగ

నిజపురానంకల్ప నిర్నీతసరణి

భజియించి కలియుగప్రారంభమునను

కలిపురుషుఁడు మహోగ్రత మీఱవచ్చి

బలియుఁడై గదకేలఁ బట్టి ధర్మ మను 

